
 

Moj zavičaj 
 

Na samom prilazu Bihora - susrećem se sa rodnim zavičajem. Milina mi ispunjava 
dušu, srce se raduje, pluća šire, a oči miluju poznate predjele. 

Pred mojim očima rodni kraj je u svoj ljetnjoj ljepoti, koju ni oko kamere ne bi moglo 
dočarati. Moje oči “preslikale”su u dušu hiljade fotografija - da vide oni koji nikad 
nisu bili u mom rodnom kraju. Ali, to je prosto nemoguće. Ta ljepota se mora lično 
doživjeti.  

     

Svaki put kada dođem, sve se u meni budi. Moja duša ustreperi, očaranog me 
zove. Poželim satima, danima, godinama, do u samu vječnost posmatrati ovu 
ljepotu. Sve planine, brdašca, polja, livade, rijeke, bare i močvare.  

Pogled mi kruži unaokolo kao srebrnasto-sivi orao, koji sa nebesa posmatra ovu 
Božju tvorevinu. Živjeti ovdje u Bihoru, isto je što i živjeti u srcu dijamanta koji pri 
najmanjoj svjetlosti zablista svim svojim sjajem. 

      

Duhom sabiram utiske, želeći da ih otrgnem od vremena zaborava. Da ih kao 
cvijeće uzberem I poklonim ga baš Vama. 


